
Ndaan kndusan Nantingkl

Sediq Ingko ka Nantingkl nii enca, mntuting kngkawas 1820 idas 5
diyax 12 ka hiya, nniq alang Itali Hurolungs. Kndadax slaqi ciping ciida,
smkuxul balay muda gpahun kangohu ka Nantingkl nii, binaw, adaw ini
sruwa ka sediq tnsapah na, kiya miicu musa. kiya ka dhuq mturul kngkawas
na ciida daw, asi na psai kana ka pahung na musa dmayaw qmlahang
mnarux ssediq, mnuda smlhayan ddaun gphan gqmlahang sediq mnarux han.
mhdu smluhay daw, kiya wada ddaan pskaul sapah ising dqridil da, adaw
malu bay Inglungan na mi paru bay unalu na sediq, kuxul balay sediq ana
ima.

Ini gbsiyaq daw, nii mccbu ka klalang da, wada na qtaan kana ka paru
hnqgilan mi nnaqah bay ndaan mccbu nii, kiya daw, hiya nanaq smruwa
musa quri alang ccbuwan ha musa qmlahang sediq mnarux mi sediq mluqih,
maku bay uka ssngayan na kddiyax, gmlahang sediq mluqih paru,
thmukuwan dha balay ka Nantingkl nii, maku bay stamaan dha bay ka hiya.

Binaw, adaw bisiyaq balay gqmpah na maku bay mowic kddiyax, wada

asi knarux naq ka hiya uri da, rngawan dha enca, sangay cikoh han enca.

cmiyuk dhiya enca, sow balay harung ka kndusan kingal sediq enca, naka ta
mbiyax

miyah mrhung knan mi mrdax sediq ana ima, manu ta naq mbsrux hini
pa! sow hiya ini qita sediq manu, sediq alang inu, kiya ana ima sediq ddaan
na smblayaq balay gqmlahang, kiya sediq tnhigan na ha u, ana ima kuxul dha
balay ka hiya. kiya kngkawas 1910 ciida, yuhun dha thmuku nhan, kiya asi
dha pngali enca diyax qmlahang sediq narux ka pntingan Nantingkl nii da.

Ririh hiya ka pnhiyu euda gqmlahang sediq narux ta saya ka hiya, kiya
ka dungus unalu na sediq nii u, naka ta smblayaq bay smluhay ndaan na mi
snuul ta ndaan na. kiya ka ndaan Nantingkl nii u, balay bay Itlutuc tnan
enca, pkmalu bay kndusan ta ka ndaan na nii, adaw wana ta naq smblayaq
sluhay ndaan na, sluhay huya ta mwalu sediq, kiya ta mkla enca manu ka

cuda balay bay, klan ta enca manu ka paru bay dungus ta kndusan dxral hini.

